
Annotation. Iqtisоdiyotni  yanаdа  rivоjlаntirish  vа  Rеspublikаmizning  jаhоn  iqtisоdiyoti  

muhitigа  qo‘shilishi  iqtisоdiy  hаmkоrlаrni  buхgаltеriya hisоbi  subyekti  to‘g‘risidаgi  

buхgаltеriya  hisоbi  vа  hisоbоti  tizimi tоmоnidаn  tаqdim  etilishi  kеrаk  bo‘lgаn  yеtаrli  

mа’lumоt  bilаn tа’minlаshni  taqozo etаdi. Shungа muvоfiq,  rеspublikаmizdа buхgаltеriya  

hisоbini  mоliyaviy  hisоbоtning  хаlqаrо  stаndаrtlаrigа  muvоfiq islоh  qilishdа  Prеzidеntimiz  

tоmоnidаn  2020-yil  24-fеvrаldа “Mоliyaviy  hisоbоtning  хаlqаrо  stаndаrtlаrigа  o‘tish  

bo‘yicha  qo‘shimcha  chora-tаdbirlаr  to‘g‘risidа”gi  qаrоr  qаbul  qilinishi  ushbu yo‘nаlishdаgi 

ishlаrni аmаlgа оshirish dаvr tаlаbi ekаnligidаn dаоlоlаt bеrаdi. 

Kalit so’zlar: likvidlik, rentabellik, oʻsish surʼati, pul, kredit, oʻsish tezligi, bank kartalari, 

debit, kassa , schyot, naqd pul. 

 

Kirish  

Bozor iqtisodiyoti sharoitida naqd pulsiz hisob kitoblardan samarali 

foydalanish korxonalar iqtisodiyotining barqaror rivojlanishini ta’minlovchi asosiy 

omillaridan biridir. Chunki korxonalar faoliyatining uzluksiz davom etishini 

ta’minlash uchun zarur ishlab chiqarish zahiralari va mehnat vositalari sotib olish, 

davlat byudjetidan tashqari fondlar uchun to’lovlarni amalga oshirish uchun ma’lum 

miqdorda naqd pulsiz hisob kitoblar talab qilinadi. Shuning uchun ham korxonalar 

mavjud pul mablag’larini yuqorida ko’rsatilgan maqsadlarga sarflashda iqtisodiy 

jihatdan manfaatli va tejamli bo’lgan hamda korxonaga o’z mablag’laridan ratsional 

foydalanish imkonini berishni birinchi navbatda hisobga olish zarur. 

Muhokamalar va natijalar 

Iqtisodiyot rivojlanishining barcha bosqichlarida naqd pulsiz hisob kitoblar 

alohida ahamiyatga ega bo’lgan va ularni hisobga olish tartibi o’sha davrdagi 

iqtisodiyotning rivojlanishi darajasidan kelib chiqqan. Chunki har qanday bosqichda 

iqtisodiyotning rivojlanishi u yoki bu modeliga amal qilgan va uning ajralmas qismi 

sifatida esa buxgalteriya hisobi ishtirok etgan. Bozor munosabatlarining shakllanishi 

va uning chuqurlashuvi naqd pulsiz hisob kitoblar hisobining uslubiy asoslari va 

ularning harakatini ifodalovchi ko’rsatkichlarning sifat jihatidan o’zgarishini talab 

qilmoqda. Shuning uchun ham naqd pulsiz hisob kitoblarning hisobini tartibga 

soluvchi qonuniy va me’yoriy hujjatlarni tubdan qayta ko’rib chiqishni talab qildi. 

Shu asosda Respublikamizda naqd pulsiz hisob kitoblar hisobini tartibga soluvchi 

qonuniy va me’yoriy hujjatlar oxirgi yillarda bozor iqtisodiyoti talablaridan kelab 

chiqqan holda ishlab chiqildi. 

Korxona amalga oshiruvchi har qanday faoliyat turi pul mablag’larini talab 

qiladi. Korxona pul mablag’lari asosan mahsulot, ish va xizmatlar, shuningdek 

qimmatbaho qog’ozlarni va mol mulkni sotishdan kelib tushadi. Yangidan tashkil 

etilayotgan korxonalarga esa, ta’sischilar ustav kapitalini shakllantirish uchun 

korxonaning bank hisob raqamiga naqd pul topshirishi yoki o’tkazib berishi 

mumkin. korxonalarning pul mablag’larining asosiy vazifalari quyidagilardan 

iborat: 

1. Pul qiymat o’lchovi bo’lib - bu tovar qiymatining ma’lum qiymatdagi pul 

summasiga tengligini ko’rsatadi va bu esa o’z navbatida tovar qiymatining o’lchov 

birligi hisoblanadi. Pulda ifodalangan tovar qiymatining bahosi narx hisoblanadi. 

Qiymat o’lchovi vazifasi asosan narx orqali amalga oshiriladi. U korxona ishlab 

chiqqan tovarning qiymati bozor yoki preyskurant (shartnoma) bahosi uchun asos 

bo’ladi va mamlakatning milliy valyutasi hamda uni boshqa mamlakatlar 

valyutalariga tenglashtirilgan holda aks ettiriladi. 

2. Korxonalarning pul mablag’lari muomala jarayonida ishlab chiqarish 

jarayoni uchun zarur bo’lgan resurslarni sotib olish va ko’rsatilgan xizmat, 

bajarilgan ish hajmlari uchun to’lov vositasi hisoblanadi. Pulga korxona hamma 

zarur resurslarni sotib olishi va barcha to’lovlarni amalga oshirishi mumkin. U 

xo’jalik sub’ektlari o’rtasidagi barcha hisob-kitoblarni amalga oshiruvchi universal 

o’lchovdir. 

3. Pul jamg’arish vositasini bajarganda boylik to’plashga xizmat qiladi. 

Albatta, pul boylikning asosiy shakli, lekin uning yagona shakli emas, ammo pul 

boylik to’plashning eng qulay vositasi hisoblanadi. Ammo buning uchun pul qadrli 

bo’lishi kerak. Respublikamizning milliy valyutasini qadrli bo’lishini ta’minlash 

mamlakatimizning eng asosiy iqtisodiy vazifalaridan biri hisoblanadi. 

Xulosa. Xulosa qilib aytganda, pul mablag’larining korxona iqtisodiyotida 

tutgan o’rni bunda pul korxonaga  mol yuboruvchilar, pudratchilar va boshqa xizmat 

ko’rsatuvchi xo’jalik sub’ektlariga, davlat byudjeti va byudjetdan tashqari fondlarga 

bo’lgan qarz majburiyatlarini to’lab berish vazifasini bajaradi. 

Shunday qilib, pulning birinchi vazifasi mamlakat iqtisodiyotini 

rivojlantirishga xizmat qilsa, ikkinchi vazifasi esa korxonalarga ma’lum miqdorda 

daromad keltirishdan iboratdir. 

